
Hesabat dövründə alınmış nəticələr həmçinin BDU-nun Ehtimal nəzəriyyəsi və riyazi statistika kafedrasının 

və AMEA-nın İdarəetmə Sistemləri İnstitutunun Stoxastik idarəetmə və tətbiqi statistika şöbəsinin 

seminarlarında müzakirə edilmişdir. 

 Hesabat dövründə “Markov bərpa nəzəriyyəsində və ardıcıl statistik analizdə meydana çıxan sərhəd 

məsələlərinin tədqiqi” layihə mövzusu üzrə Markov bərpa nəzəriyyəsində və  ardıcıl statistik analizdə 

meydana çıxan bir tərtibli avtoreqression proseslərlə təsvir olunan təsadüfi dolaşmaların sərhəd 

funksionalları üçün aşağıdakı nəticələr alınmışdır: 

1. Bir tərtibli avtoreqression proseslərlə təsvir olunan təsadüfi dolaşmaların xətti sərhəddi kəsmə anındakı 

qiymətləri üçün (dayandırılmış təsadüfi dolaşmalar üçün) iki inteqral limit teoremi isbat edilmişdir. 

2. Dayanma anlar ailəsinin asimptotik xassələri öyrənilmişdir, ailənin müntəzəm inteqrallanması üçün kafi 

şərt tapılmışdır və bu ailənin riyazi gözləməsinin asimptotikası araşdırılmışdır. 

3. Bir tərtibli avtoreqression prossesin qeyri-xətti funksiyalarının nisbətilə təsvir olunan təsadüfi 

dolaşmaların asimptotik xassələri və onların dayanma anlar ailəsi üçün  inteqral limit teoremi isbat 

edilmişdir. 

4. Bir tərtibli avtoreqression prossesin qeyri-xətti funksiyalarının nisbətilə təsvir olunan təsadüfi 

dolaşmanın birinci dəfə kəsmə anındakı qıyməti üçün mərkəzi limit teoremi isbat edilmişdir və qeyri-xətti 

bərpa funksiyasının asimptotik xassələri öyrənilmişdir. Bundan əlavə baxılan təsadüfi dolaşmanın xətti 

səviyyəni birinci dəfə kəsmə anları ailəsi üçün mərkəzi limit teoremi isbat edilmişdir. 

5. Bir tərtibli avtoreqression proseslərlə təsvir olunan təsadüfi dolaşmaların kvadratları cəminin xətti 

sərhəddi kəsmə anlar ailəsinin müntəzəm inteqrallanması üçün kafi şərt və onun riyazi gözləməsinin 

asimptotikası tapılmışdır. 

Alınmış nəticələr ehtimal nəzəriyyəsinin və riyazi statistikanın müxtəlif tətbiq sahələrində o cümlədən,  

qeyri-xətti Markov bərpa nəzəriyyəsinin və ardıcıl statistik analiz məsələlərinin həllində istifadə edilə bilər.  

Alınmış nəticələrin  isbatında xətti və qeyri-xətti bərpa nəzəriyyələrinin metodlarından və təsadüfi indeksli 

təsadüfi dolaşmalar üçün limit teoremleri nəzəriyyəsinin analitik faktlarından istifadə edilmişdir. Bundan 

əlavə alınmış nəticələrin  isbatında Markov bərpa nəzəriyyəsində və  ardıcıl statistik analizdə meydana çıxan 

bir tərtibli avtoreqression proseslərlə təsvir olunan təsadüfi dolaşmaların yığılma növlərindən və 

xassələrindən istifadə edilmişdir. 

